
A BRIEF STUDY OF POETRY OF  

SAYED MISIRI SHAH 
 

Abstract 
Sindhi Classical poetry started from the Qazi Qadan, who is 

recognized as the first ever Sindhi poet. Many classical poets came after 

Qazi Qadan, including Shah Abdul Latif Bhitai, Sachal Sarmast, Saami 

among others. Sayed Misiri Shah is also one of these classical poets of 

Sindhi language. He was born in 1828 and died in 1906 at Nasarpur 

District, Tando Allahyar. He belongs to the British era on Sindh, i.e. 

from 1843 to 1947.  

Waee, Kafi and Bait are the basic genres of Sindhi classical poetry. 

Sayed Misiri Shah is famous for his Kafi and experts refer to him as the 

king of Kafi. Most of the poetry of Sayed Misiri Shah is in Sindhi 

language, but he has also written in Urdu, Hindi, Siraiki and Persian.  In 

this article, the Sindhi poetry of Sayed Misiri Shah will be focused.  

سيد مصري شاهه جو شمار سنڌ جي چند مڃيل ۽ بلند پايه كلاسيكل شاعرن ۽ 

-1906سيد مصري شاهه ولد سيد بلند شاهه (“كامل صوفي درويشن بزرگن ۾ ٿئي ٿو. 

ع) نصرپور ضلعي حيدرآباد (هاڻي ٹنڈي الهيار) ۾ ڄائو، رضوي ساداتن مان هو، 1828

سندس پيء ننڍپڻ ۾ گذاري ويو هو، تنهنكري سندس تعليم ۽ تربيت سندس وڏي ڀاء 

جي شاگرديء ۾ سنڌي، فارسي ”  گل“سيد فتح شاهه جي نطر هيٺ ٿي، قاضي گل محمد 

(صفر جي رات وفات كائين 5۽ عربيء ۾ تعليم ورتائين ۽  ) سنڌي شاعريء جي 1” 

البيلي ۽ يگاني صنف كافي سندس وسيلي سان سنڌي شاعريء ۾ مڃتا ۽ اوچو مقام 

حاصل كيو ڀلي کڻي كافي اڳ ۾ سرجڻ شروع ٿي پر سنڌي كافي کي گهربل مقام ۽ 

 مرتبي تي سيد مصري شاهه پهچايو جا بعد ۾ سندس سڃاڻپ پڻ بڻي. 

 سان سنڌي كافي سيد مصري شاهه پنهنجي اعليٰ صلاحيتن ۽ فطري ڏات ۽ ڏان

کي نئون رنگ ۽ ڍنگ ڏنو ۽ كافي جي صنف ۾ نواڻ آڻي كافيء کي عروج تي 

پهچايو. كافي سڀ کان اڳ ميئين شاهه عنايت چئي ان کان بعد ۾ پو ٻين كلاسيكل 

شاعرن به هن صنف تي طبع آزمائي كئي. سچل سرمست ۽ٻين پڻ سنڌي كافي کي 

جديد بنائڻ جي ڀرپوي كوشش كئي ۽ سڦلتا پڻ ماڻي. خاص طور تي سچل سرمست 

سنڌي كافي جي بنيادي طرز ۾ اصلاح آڻي عروض جي بحر وزن تي بيهاريو نه صرف 

 کي نئين انداز ۾ پيش كيو، جنهن سبب كافي جي مصرعي ۽ وراڻي ايترو پر كافي

 وڌيك مقبول ٿي. 

سيد مصري شاهه به كافي جي ارتقاء جي سلسلي ۾ ان تسلسل کي برقرار رکيو ۽ 

كافي جي بنيادي طرز وڏي ۽ معقول تبديلي آڻيندي، ڏيڍوڻي، اڍائيڻي ۽ ساڍي ٹيڻي 

مصرعن تي بيهاري كافي کي نئين انداز ۾ جديد سَڀاء ۾ پيش كيو جنهن سبب سنڌي 

 كافي اڃا به وڌيك مڃتا ۽ مقبوليت ماڻي ۽ وڌيك مشهور ٿي. 

 سيد مصري شاهه جي كافي مثال لا 

ــاســب مشــتــاقــن ســان“  ــاهــه مــن ــهــن لــكــائــي مَ مــار مــاڻــو ن ــن  ”تــون م

ــــــســــــكــــــم وارا وعــــــدا، ــــــف ــــــي ان  وَف

 پــــــــنــــــــهــــــــنــــــــجــــــــا پــــــــيــــــــارل پــــــــار. 

 اهِــــدنـــــا الصـــــراط الـــــمـــــســـــتـــــقـــــيـــــم،

 ڇــــــــــــــــــڎي ڏاڍ ڏيــــــــــــــــــکــــــــــــــــــار.

ــــــقــــــاب طــــــرف نــــــمــــــاڻــــــن،   لاهــــــي ن

ـــــــــــــــهـــــــــــــــار. ـــــــــــــــار ن ـــــــــــــــازڪ ي  ن

ـــــــل  ـــــــن مـــــــائ  ڏي، ”  مصـــــــري“ مشـــــــق

 واڳ وصــــــــــــــــــــل جــــــــــــــــــــي وار.

اهڑي طرح سيد مصري شاهه عروضي بحروزن تي به كافيون چيون آهن ته 

عروضي ۽ ڇند وديا جي بحر وزن کي گڎي به كافيون چيون آهن. ان طرح غزل نما 

 كافيون به سِرجيون اٿس. 

شاعريء جي ٻين صنفن جيان كافي کي به جدت ۽ نواڻ ڏئي هك خاص مقام تي 

پهچايائين. اڄ كافي جي حوالي سان ٻين ڀلوڙ شاعرن هوندي به مصري شاهه کي خاص 

سڎيو وڃي ٿو. جيكڎهن ”  كافين جو بادشاهه“اهميت ۽ مرتبو حاصل آهي بلكه کيس 

تحقيقي نظر سان سندس كافين کي ڏٺو وڃي ته واقعي به مصري شاهه كافي جو با 

 كمال شاعر نظر ايندو. 

كافي بنيادي طور تي موسيقي تي آڌاريل ٿئي ٿي ۽ ان ۾ ڏيڍي مصرع کان “

اڳتي جي گنجائش آهي، ٻيڻيون، ٹه تكيون، چؤتاريون، بلكه مثمن كافيون به ملن 

 ) 2” (ٿيون، جن ۾ هر بند اٺن مصرعن تائين وڃي ٿو.

كافي موسيقي جي هك ٺاٺ مان نكتل هك راڳ جو نالو ان ٺاٺ جو نالو ست “

 )3”. (ڄاڻايو آهي ” هربيا ميل “۾  ” رتناكر “سو ورهيه اڳ پنڈت سارنگ ديو پنهنجي گرنٿ  

كافي جيئن ته موسيقي تي آڌاريل ۽ شاعري جي صوفياڻي صنف آهي ۽ سازن 

جي سنگت سان ذريعي سرن جي رس ۽ رچاء ذريعي غم، خوشي، جدائي، ميلاپ، 

وڇوڙي ۽ وصال جي كيفيتين کي عيان كري ٻڌندڙن تي مؤج مستي جي حالت پيدا 

كري ٿي. كافي اكثر صوفي دريشن جي محفلن ۾ ڳائي آلاپي ويندي آهي ڇو ته ان ۾ 

صوفياڻي رنگ ۽ روپ جي عكاسي كيل هوندي آهي. موج ۽ مستي، روحاني حسن ۽ 

 سچو عشق ۽ ان جي كار گذاري بيان كيل هوندي آهي. 

كافي، شاعري جي ٻين مڑني صنفن کان الڳ ٿلڳ ۽ نرالي، صنفن کي ڏسڻ 

سان ايئن لڳندو ته ٻئي صنفون هك ٻئي جي ڀران محسوس ٿينديون پر بهرحال ٻئي الڳ 

 ۽ ڌار ڌار هيئت واريون صنفون آهن. 

ڊاكٹر نبي بخش خان بلوچ، ڊاكٹر ميمڻ عبدالمجيد سنڌي ۽ مخدوم محمد زمان 

جڎهن ته عطا حسين ”  كافي ۽ وائي هك ئي صنف آهي“طالب الموليٰ جن جي خيال ۾ 

شاهه موسوي ۽ ڊاكٹر عبدالجبار جوڻيجي اهو ثابت كرڻ جي كوشش كئي آهي ته، 

 ” كافي ۽ وائي ٻئي الڳ الڳ صنفون آهن ۽ انهن ۾ كابه هكجهڑائي كانهي.“

تازي ۽ جديد تحقيق ۽ کوجنا مطابق تقريبن سمورا محقق ان را تي متفق نظر اچن 

كافي جي روايت سنڌ ۾ تمام گهڻي قديم آهي. ارغون “ٿا ۽ سندن اهو مڃڻ آهي ته، 

دؤر ۾ كافي هك مقبول صنف طور سڃاتي ويندي هئي. ان لحاظ کان به اهو واضح ٿئي 

جنم ”  وائي“جو پو هئڻ هك الڳ صنف طور اڀرڻ جو سبب بني ۽ ان طرح ”  وائي“ٿو ته 

ورتو. ٿي سگهي كنهن جي خيال ۾ اهو گمان هجي ته كافي جي طرز جي اها نواڻ ۽ 

 ) 3”(جدت آهي ته به اهو ابهام ئي هوندو.

هن دؤر کان اڳ (ارغونن جي دؤر ۾ ) سنڌ ۾ كافي جي نالي سان شاعريء جي “

صنف موجود هئي جيكا سنڌ ۾ مقبول هئي ۽ ڳائي ويندي هئي پر قديم زماني جي 

 )4” (كافي ء جو اسانکي كو به نمونو نه مليو آهي.

جيئن ته تحقيق ۾ كا به را آخري نه هوندي آهي تنهنكري منهنجي خيال ۾ 

كافي ۽ وائي جو تفاوت اڃا به تحقيق طلب آهي. كافي ۾ استعمال كيل ٻولي مٺڑي 

۽ سليس هئڻ كري به پسند كئي وڃي ٿي. كافي گهڻو كري عورت جي زبان ۽ مفهوم 

۾ بيان كيل هوندي آهي يعنيٰ عورتاڻو لهجو كم آندو ويندو آهي. جنهن سبب كافي 

 اڃا به وڌيك رس چس واري ٿي پوندي آهي. 

كافي ۾ اهڑي زبان كم آڻڻ گهرجي جيكا پڑهيل اڻ پڑهيل، ننڍو، وڏو، “

پوڙهو پكو توڙي عورت به ڳالهائيندي هجي، ڇو ته كافي آهي وارداتن، واقعن 

 )5” (سرگذشت حقيقت جي آرسي.

كافي جيئن ته ديسي صنف آهي ان كري منجهس ديسي وصفون به نمايان آهن، ۽ 

كافي جا موضوع ۽ مضمون به عام ديسي آهن ۽ عام طور تي عشقيه داستان ۽ سنڌ جي 

سورمن سورمين ۽ انهن جي عظيم كارنامن جي پسمنظر ۾ ئي كافيون سرجيون ويون 

آهن ۽ سنڌ جي لوڪ داستانن جي مركزي كردارن کي كافي ۾ اهم جاء ڏني وئي 

آهي، گهڻو كري سوز وگداز ۽ درد، هجر ۽ وصال ئي كافيء جا اهم ۽ بنيادي 

 مضمون رهيا آهن. 

كافي ٿل کان وٺي آخري مصرع تائين موضوع ۽ مضمونن جي روء کان واقعاتي 

لحاظ کان ترتيب ۽ تسلسل سان بيهاري ويندي آهي جنهن كري سازن جي سنگت ان کي 

اها سگهه ۽ قوت بخشي ٿي جيكا ٻڌندڙن کي بي اختيار بنائي جهومڻ تي مجبور كري 

 ڇڎيندي آهي. 

كافي اهڑيء ريت پنهنجي مضبوط بنياد ۽ سگهاري جوڙ جك ۽ بيهك سان 

پنهنجو وجود پاتو ۽ قائم ٿي. نه صرف ايترو پر عام ماڻهوء ۾ پاڻ کي اهميت ۽ حيثيت 

ڏياري باقاعدي بقا ماڻيائين پر مختلف شاعرن سندس طرز ۾ ۽ بنيادي بيهك ۾ تبديلي 

 پڻ آندي پر پو به اهائي مقبوليت برقرار رهيس. 

سيد مصري شاهه جيئن ته هك صوفي درويش ۽ عوامي شاعر هو، تنهنكري هُن 

عوامي طرز ۽ ٻوليء ۾ كلام چيو. كافي جيئن سنڌي شاعريء نج ديسي صنف آهي 

تنهن كري ان کي وڏي چاه سان چيو اٿس ان كري كافي کي خوبصورت بنائڻ جي 

 کي خاص اصلوب سميت سمورا لوازمات پڻ ارپيا اٿس. ۽ كافي خيال سان ۽ كافي

کي فني حوالي سان به اهم بيهك ڏني اٿس ۽ هُن تشبيهون، استعارا ۽ صنعتون پڻ كم 

 آنديون آهن. 

شاعر جڎهن كنهن به شيء جي ظاهر ظهور ڀيٹ كندو آهي ته ان کي  -تشبيهه: . 1

 سڎجي ٿو. ” تشبيهه“

 نيٺ نڌر کي نيندا پنهنجي ڏيهه ڏاڏاڻا ...  -مثال:

 اهڑيء ريت هك بهترين تشبيهه شعر کي وڌيك پختو ۽ جاندار بنائيندي آهي. 

 جيكڎهن كيل ڀيٹ ظاهر نه ٿي بيهي ته ان کي استعارا چئبو آهي. -استعاره: . 2

 ڌراڙن ري دم، هت ٿي قيد گذاريان.  -مثال:

اهڑي طرح استعاري جي استعمال سان شعر يا كافي ۾ وڌيك رڌم ۽ فني طور 

 پختگي پڻ پيدا ٿيندي.

لفظن کي اهڑيء طرح سان استعمال كرڻ، جو اصلي معنيٰ به قائم  -كنايو: . 3

 رهي ته مجازي معنيٰ به پيدا ٿئي.

 قيد ڇڎينم كين، عمر اجهي آيم اڀاڻا.  -مثال:

ان طرح شعر ۾ ظاهري توڙي باطني معنائون بيان ٿيل آهن، جنهن سبب شعر ۾ 

 شائستگي به پيدا ٿي. 

مطلب وهم ۾ وجهڻ. شعر ۾ اهڑا لفظ استعمال ٿيڻ جو گهڻيون ئي  -ايهام: . 4

 معنائون نكرن. 

 ”سجده گاهه صورت ۾ ڄاڻي، سِرجن سِركيو“مثال: 

 ان طرح سان شعر ۾ خوبصورتي ۽ رس چس پئدا ٿئي ٿو.

مصرع ۾ اهڑا لفظ استعمال كجن جو پهريون اکر/لفظ مصرع  -تجنيس حرفي: . 5

 جو ساڳيو هجي. 

 ” ماڙيون ڀايان ماتام، مولا ماروئڑن ري دل ماندي.“مثال: 

 اهڑيء ريت شعر ۾ مٺاس ۽ چاشني جو رچاء ۽ سڀاء پيدا ٿئي ٿو. 

ساڳئي شعريا مصرع ۾ هكٻئي جي مخالفت ۾ كم آيل لفظن  -تضاد حرفي: . 6

 کي تضاد حرفي سڎجي ٿو. 

 ”لايو عشق كرين ٿو ارڏايون“ -مثال:

 تضاد حرفي جي استعمال سان شعر ۾ پڑهندڙن جو تجسس وڌندو آهي. 

جڎهن شاعري ۾ قرآن شريف يا حديث يا كنهن مشهور ماڻهو جو  -تلميح: . 7

 كو اهڃاڻ يا اشارو ڏنل هجي ته ان کي صنعت تلميح چيو ويندو آهي. 

 ” لاتقنطو من رحمت ا“ -مثال:

 ان سان شعر مان عقيدت ۽ محبت محسوس ٿئي ٿي.

جڎهن شاعر كنهن شيء جو نالو وٺڻ بدران مذكوره شي جي  -مجاز مرسل: . 8

 ٺهڻ واري ڌاتوء جو ذكر تشبيهه طور كري، ته ان کي مجاز مرسل سڎجي ٿو. 

 ” انا احمد جڑين اشارا.“ -مثال:

 اهڑي طرح شعر کي خوبصورتي ملندي آهي. 

كنهن به مصرع ۾ اهڑا لفظ استعمال كجن جن جي لکت هك  -تجنيس تام: . 9

جهڑي هجي پر معنيٰ الڳ الڳ هجي ۽ مطلب به ڌار ڌار هجي ته ان کي تجنيس 

 تام چئجي ٿو. 

 ” ڏسي صاف صوفي اڄ اچي، پيمان يك رنگ يار جو.“ -مثال:

 ان طرح شعر وڌيك وڻندڙ ٿئي ٿو. 

هك مان ٻي شيء پيدا كرڻ کي متكلم ۾ سامهون آڻي ۽ پاڻ    -صنعت تجريد:  . 10

سان مخاطب ٿي پاڻ کي ضمير غائب ڳالهائي جو كير به نه سمجهي سگهي ته ڳالهه  

 پنهنجي ٿو كري يا ٻي كنهن جي، ته ان کي صنعت تجريد سڎيو ويندو آهي.  

 ” كيهي كتابت كريون كاكل، كنڍڙي ۽ كجل جي“ -مثال: 

سيد مصري شاهه پنهنجي كلام کي وڌ کان وڌ فني خوبين ۽ خاصيتن سان مال 

 مال بهترين ۽ عاليشان بنايو.

شعر يا مصرع تڎهن وڌيك خوبصورت ٿيندي آهي جڎهن ان کي فني يعنيٰ جوڙ 

جك ۽ بيهك جي حوالي سان خوبصورتي ڏجي ۽ بنيادي هيئت ۽ طرز جي جاندار هجڻ 

سان شعر يا مصرع وڌيك جٹا دار ٿئي ٿي ته؛ جيئن عام ماڻهو به وڻندڙ شاعريء کي 

وڌيك چاه سان پڑهندو ۽ لطف اندوز ٿيندو ۽ دلي سكون پڻ حاصل ٿيندو. شاعر جي 

ذميواري آهي ته هو شعر يا مصرع جي فني توڙي فكري حوالي سان وڌ کان وڌ خيال 

 ”. زور جي ميندي لگڻي ناهي“رکي جيئن ته سنڌي ۾ پهاكو مشهور آهي ته 

ايئن شعر يا مصرع به زوري زبردستي، نه ته ٺاهي سگهجي ٿي ۽ نه ئي سرجي 

سگهبي آهي. گهڻا تڻا شاعر تكبندي جي به كوشش كندا آهن پر سندن اهڑي قسم 

جو شعر، صرف اکرن ۽ وقت جو زياڻ چئي سگهجي ٿو ڇو ته شعر جو ذهن ۾ اچڻ به 

انسان جي طبيعت ۽ مزاج تي منحصر آهي. جي نرم مزاج، طبيعت صوفياڻي، نيك 

خيال اتم ويچار ۽ دل حساس ۽ پوتر ارمان واري طبيعت آهي ته روحانيت يا روحاني نور 

جا كرڻا جڎهن روح تي پوندس ته نيك خيال لفطن جو روپ وٺي خاص اسلوب ۾ روح 

تي الحام ٿيندا ته اها شاعري سڎبي، باقي رڳو اکرن ۽ لفظن تي ويهي تكبندي كرڻ 

 سان كامل ۽ جامع شاعري كڎهن به جنم ناهي وٺندي. 

 مصري شاهه جي شاعري ان جي نشاندهي لا كافي آهي. 

 مــنــهــنــجــو تــوريء نــاهــه كــو وســيــلــو، 

 ٻاجهه سٻـاجـهـا سـپـريـن مـيـان. 

 آهــيــن اٻــجــهــيــن آڳــانــجــهــيــن اگــلــيــن اڀــرن ســان، 

 ســڀ كـــنــهــن ريــت رســـيــلـــو 

ــن،  ــن مــحــتــاجــيــن مــيــريــن مڱــڻــي ــنــڈي ــن ٹ  مــنــڈي

 پــــلــــٹــــيــــن پــــهــــت پســــيــــلــــو. 

 ڏڏن ڏهـــــاريـــــن ڏٻـــــريـــــن ڏاتـــــيـــــون ڏيـــــنـــــدڙ، 

ـــــــو  ـــــــل  طـــــــامـــــــاعـــــــن تســـــــي

 کــي، ”  مصــري“ ڏي مــعــافــيء جــو مــحــض مــهــرؤن 

 هـــر كـــنـــهـــن ويـــل هســـيـــلـــو. 

مصري شاهه جي كافي به كافي جي ان معيار سان پوريء طرح ٺهكيل آهي. 

ڏٺو وڃي ته موسيقي جي راڳ مان ڦٹي نكتل شاعري جي هن صنف سان مصري شاهه 

پنهنجي ڏات ۽ ڏان ذريعي پورو نڀاء كيو آهي ۽ سندس كافي جڎهن ٻُڌ جي ٿي تڎهن 

ان جي به موسيقي جي مڌرتائن جي سحر انگيزي ۾ ماڻهو غرق ٿي وڃي ٿو. سيد 

مصري شاهه به پنهنجي كافين ۾ موسيقي جو رس چس جيئن جو تيئن ۽ پنهنجن 

سمورن لوازمات سان سموئي ڇڎيو آهي. ان جي كلام کي باربار ٻڌڻ هر بار نواڻ ۾ پيو 

 محسوس ٿيندو آهي. 

 كافي

 بــــن بــــي رنــــگــــي ۾ بــــي اخــــتــــيــــار، 

 رنــــگــــا رنــــگــــي تــــو رونــــق مــــاڻــــيــــن. 

 بن بيرنگيء جون باکون ڦٹيون، كثـرت قـلـزم تـي ڇـوهـون ڇـٹـيـون، 

 لـــــهـــــريـــــون لـــــک هـــــزار، احـــــد اصـــــل جـــــي صـــــفـــــت ســـــڃـــــاڻـــــي. 

 احـــد اصـــل اولا ڇـــڎيـــوئـــي، ســـرور ســـلـــطـــانـــي گـــولـــن گـــڎيـــوئـــي، 

ــــن.  ــــي ــــو ڄــــاڻ ــــون ٿ ــــدرت ت ــــجــــي ق ــــن ــــه ــــن ــــار ت ــــي اپ ــــائ ــــغــــن  اســــت

ــهــي،  ــن اچــي پــاڻ ــئــي ــيء ۾ پ ــي، پــڃــري پــاپ ــلاڪ اڏاڻ ــهــي اف ــگ  اوران

 جـــــي قـــــيـــــد كـــــهـــــاڻـــــي.”  كـــــن فـــــيـــــكـــــون“ دام اهـــــو دشـــــوار، 

 وي وحــدت ۾ ويــئــي وســري، ”  مصــري“ كــثــرت قــلــزم جــي مــعــنــيٰ 

ــــي.  ــــاڻ ــــه ــــي م ــــئ ــــي م ــــي ٿ ــــٺ ــــك وي ــــال ــــي جــــي ســــركــــار م  ســــم

مصري شاهه جي هن كافي مان كافي جي صنف جي اصل روح ۽ بنيادي بيهك 

جي پرک ٿئي ٿي جيئن ته شاعريء جي ٻين صنفن جو اصل روح يا بنيادي بيهك پنهنجي 

طرز مطابق ئي هوندي آهي ان طرح كافي جو به پنهنجي طرز ۽ روح جي پويان نالو 

 كافي قائم ٿيو. 

مان نكتل آهي، جنهن جون ٻه معنائون آهن. هك ته ”  كفي“، ”كافي“لفط “

ساهمي جي ٻنهي پڑن جو وزن برابر هئڻ ۽ ٻيو ته شعر جي قافين ۾ كو نه كو اختلاف 

هجڻ، اهو اختلاف لفظي هجي يا معنوي، عرفي هجي يا اصطلاحي يا اعرابي، اختلاف 

جي ڀر خلاف اتحاد هجي ته ان حالت ۾ قافيو نه بلكه ان کي رديف چئبو. امكان آهي ته؛ 

” كافي“كفي مان “شعر جي ٻنهي مصرعن جي هموزن ۽ توري تكي تكڻ، ٺاهڻ کي 

 ) 6”(ٿي ويو هجي.

جنهن جي معنيٰ به ٿيندي ”  كفو“كافي جي مادي جو اشتقاق آهي، ”لفظ“

ساهمي جا ٻئي پڑ برابر. تنهنكري اصطلاح ۾ انهيء معنيٰ جي لحاظ سان كنهن خاص 

رکيو ويو آهي، ڇو ته هر هك مصرع جون حركات، سكنات ۽ ”  كافي“نظم جو نالو 

 )7صحيح آهي. (” كافي“وزن هك جيترا ۽ هموزن آهن. انهيء كري اصطلاح ۾ لفظ 

كافي جي هيئت ۽ بيهك مان معلوم ٿئي تو ته كافي هك خالص ديسي ۽ 

صوفياڻي صنف آهي ۽ شاعري جي هن يگاني صنف جي شروعات سنڌي شاعريء ۾ 

ئي ٿي آهي ۽ سڀ کان اول ميئين شاهه عنايت ئي كافي چئي. جنهن کان پو ٻين شاعرن 

كافي جي هن نئين صنف تي طبع آزمائي كئي ۽ مڃتا به ماڻي ۽ وقت جي حساب سان 

 كافي جي بنيادي هيئت ۾ ڦيرڦار پڻ كئي. 

صدي  10كافي جا روايتي اهڃاڻ اندازن ستين صدي هجري کان، تحريري بيان “

صدي هجري  11نظم ” كافي“صدي عيسوي) کان ملن ٿا. لکيت ۾ سڄا سالم  16هجري (

 )8کان ميين شاهه عنايت جي كلام ۾ موجود آهن. (

 )9” (ع ۾ ٿي.1035-ع1030ميين شاهه عنايت جي ولادت (نصرپور ۾) اندازن “

مييون شاهه عنايت جو، باضابطي طور پهريون سنڌي ٻولي جو مڃيل ۽ مقبول 

شاعر ٿي گذريو آهي. سندس كلام ۾ بنيادي شاعري شائستگي ۽ رچ رچاء آهي. 

سندس دور ۾ سنڌ ۾ عربي ۽ فارسي ٻولي کي مركزي حيثيت حاصل هئي، تنهنكري 

عام شاعر به مذكوره ٻولين ۾ ئي شاعري كندا هئا پر تنهن هوندي به سنڌي شاعري به 

كئي ويندي هئي. ان دور ۾ ميين شاهه عنايت ان كمي کي پورو كيو ۽ انتهائي 

 بهترين ڀلوڙ شاعري كري سنڌي ٻولي کي به مركزي حيثيت ڏياري.

 كافي (وائي)

 ساريان ملك ملير، پيرون کيرون جـيـڎيـون! -ٿل:

 پــرچــون پــنــهــوارن ســيــن، هــاجــا ڇــڎيــيــن هــمــيــر،

 ســـــاريـــــان مـــــوڪ مـــــلـــــيـــــر.

 وڃـــان وطـــن ســـامـــهـــيـــن، شـــرم نـــبـــاهـــي ســـيـــر،

 ســـــاريـــــان مـــــوڪ مـــــلـــــيـــــر.

ــبــيــر، ــه عــن ــان ن ــهــڑو ت ــهــڑي گــس گســن جــي، ت  جُ

 ســـــاريـــــان مـــــوڪ مـــــلـــــيـــــر.

 ڏسان ڏيهي، آنّء جنن جيهي، کاڄ جني جـو کـيـر،

 ســـــاريـــــان مـــــوڪ مـــــلـــــيـــــر.

 )148-149(ميين شاهه عنايت جو كلام ص  

جيئن ته ڊاكٹر نبي بخش خان بلوچ جي نظر ۾ شاعري جي صنف كافي ۽ وائي 

ٻئي هك ئي صنف آهن ان كري ميين شاهه عنات جي كلام مرتب كرڻ مهل رسالي ۾ 

كافين کي به وائين جي نالي سان سهيڑيو اٿس، حالانك ميين شاه عنايت جي وقت ۾ 

 وائيء جي صنف جنم نه ورتو هو ۽ گهڻو پو وائي شاعري جي صنف ۾ وجود ورتو.

اهڑيء ريت شاعري جي هي صوفياڻي صنف كافي جي باقاعدي شروعات ٿي 

۽ نهايت ئي بهترين كافيون تخليق ٿيون. مٿي ڏنل شاهه عنايت جي كافي فني توڙي 

فكري حوالي سان ۽ كافي جي بنيادي صنف تي پوري بيهاريل آهي. جئين كافي 

 سيد مصري شاهه جي كلام جو مختصر تحقيقي جائزو



 

 [������ ����]�ئرو��ھ� 

 140  

بنيادي طوري شاعري جي ديسي صنف آهي، تئين کيس ديسي لوازمات سان ئي 

 سرجيو ويو آهي.

هاڻي جڎهن سنڌي شاعري ۾ هك نئين ديسي صنف جنم ورتو ۽ عوامي 

مقبوليت ماڻي ۽ جئين ته تنهن وقت سنڌي شاعري کي هك جيئندان مليو ۽ سنڌي 

ٻولي کي به كاميابي ملي ته عوامي سطح تي سنڌي شاعري به وڌيك سرجڻ لڳي ۽ 

كافي سميت شاعري جون ٻيون صنفون به تصنيف ٿيئڻ لڳيون. شاهه لطف ا قادري 

 به ان دؤر جو هك بهترين شاعر ٿي گذريو آهي.

شاهه لطف ا قادري اگهم كوٽ يا اگهاماڻي جو رهاكو هو، جيكو تعلقي “

ماتلي (هاڻي ضلعي بدين) ۾ ( پر هن مهل ضلعي ٹنڈي محمد خان ۾) آهي، اندازي موجب 

ع ڌاري وفات كيائين سندس بيتن جو 1679ع ۾ ڄائو ۽ 1611شاهه لطف ا قادري 

 )10” (هٿ آيو آهي” منهاج المعرفت“مجموعو 

 شاهه لطف ا قادري جو كلام گهڻو كري بيت تي ئي مشتمل آهي.

(اهڑي طرح شاه لطف ا قادري کان پو اهو سلسلو شاهه لطيف ) تي پهچي 11” 

ٿو. جنهن سنڌي شاعري کي اوج ۽ عروج تي پهچايو ۽ پهريون دفعو سنڌي شاعري ان 

وقت رائج ٻين ٻولين جي شاعري کان اڳيان نكري وئي ۽ شاهه لطيف کي ٻين شاعرن 

جي ڀيٹ ۾ وڌيك پذيرائي ۽ توجه مليو. عوامي سطح تي بيحد گهڻي مقبوليت ۽ 

مشهوري ملي، شاهه لطيف شاعري جي ٻين صنفن سان گڎ كافي به چئي ۽ نه صرف 

ايترو پر شاهه لطيف كافي جي بنيادي طرز ۾ تبديلي آڻي كافي کي جدت ۽ نواڻ 

 بخشي ۽ مڃتا ماڻي، سندس هك كافي نموني خاطر ڏجي ٿي

 كافي

 ڇــــوٿــــو پــــڇــــيــــن پــــنــــڌ پــــيــــرا وو! پــــيــــرا...

ــــــــيــــــــا ڏســــــــنــــــــدا.  واٽ ونــــــــدر جــــــــي وڻ پ

ـــــو، ـــــوان ـــــيـــــلا كـــــاڻ دي  مـــــجـــــنـــــون ل

 تـــنـــهـــن کـــي ولـــن كـــيـــا ويـــڑهـــا وو! ويـــڑهـــا...

 ســــهــــڻــــي مــــيــــهــــر كــــاڻ ديــــوانــــي،

 جنهن کـي كُـنـن كـيـا هـن گـهـيـرا وو! گـهـيـرا...

ــــي، ــــل كــــاڻ ديــــوان ــــه ــــن ــــي پ  ســــســــئ

 جـــنـــهـــن جـــا ڀـــٹـــن مـــٿـــي هـــن ڀـــيـــرا وو! ڀـــيـــرا...

ـــــون  ـــــف“ ادي ـــــطـــــي ـــــدال ـــــي،”  عـــــب  چـــــئ

 عشــــــــــق جــــــــــا دل ۾ ديــــــــــرا وو! ديــــــــــرا...

 )12(سُر روپ بروو.) (

سيد مصري شاه، مشهور شاعر شاهه عنايت رضوي جي گهراڻي مان هو. سندس “

شاعري گهڻوئي نازڪ، نرم، دل کي وڻندڙ ۽ سوز ۽ گداز واري آهي. اهائي خاصيت 

 )13”(آهي، جنهن كري سندس كلام کي اڃا تائين مقبوليت حاصل آهي.

ع) كافي جو بلند پايا شاعر ٿي گذريو آهي. 1906-ع1828سيد مصري شاهه (“

 )14” (سندس كيتريون ئي كافيون غزل جي انداز جون آهن.

سيد مصري شاهه جي كافي ۾ مڑيئي شاعراڻيون خوبيون سمايل آهن، سندس 

تلفظ واضح ۽ چٹو، لفظ سؤلا، آسان ۽ با معنا ۽ بامطلب، تخيل جي بلندي ۽ پاكيزگي، 

مقصد واضح ۽ ظاهر، صرف ۽ صرف انسانيت جي ڀلائي ۽ رهبري ۽ پنهنجي حقيقي 

معبود جي ساراهه ۽ تعريف ۾ دلفريب منظركشي كئي اٿس. سندس هر بيت، هر شعر 

۽ هر مصرع پنهنجي جا تي مكمل ۽ ڀرپور آهي ۽ كٿي به كنهن ڦير يا اصلاح جي 

ذري برابر، كابه گنجائش ناهي. سيد مصري شاهه به كافي کي ديسي ويس ۾ تخليقيو. 

مصري جو كلام خصوصن كافي پنهنجو مٹ پاڻ آهي، منجهس روحانيت جون رمزون 

 سمايل آهن، گهڻو كري غزل جي رنگ ۾ رنگيل آهن.

جيئن ته سيد مصري شاهه صوفي درويش هو ته سندس كلام به صوفياڻو ۽ 

عارفاڻو آهي. سندس خيال ۾ اول انسانيت ۽ ان جو احساس ۽ بعد ۾ دنيا ۽ ان جون 

تقاضائون ۽ عام طور تي پاڻ مصري شاهه تارڪ الدنيا بنجي چكو هو. پر كيڎي مهل 

وري دنيا جو ۽ ان جي بي ثباتين جو به ذكر فكر به كندو ۽ پنهنجن ۽ همعصر صوفي 

بزرگن سان به ميل ملاقاتون به كندو هو. سندس كلام ۾  ئيت به آهي، ته انسانيت جو 

به ذكر ٿيل آهي. زندگي جي پيچيدگين جو به ذكر كري ٿو ته زندگي جون 

ذميواريون پڻ بيان كري ٿو. گڎو گڎ اهو به ٻڌائي ٿو ته انسان کي ڇو پئدا كيو ويو ۽ ان 

 تي كهڑا كم ۽ كهڑيون ذميواريون آهن. 

سندس چوڻ آهي ته ا انسان کي بيحد گهڻو پيار كري ٿو، تڎهن ته کيس بيشمار 

نعمتن سان نوازيو ويو آهي پر مٿس ذميواريون به وڏيون وڌيون ويون آهن ۽ اهي 

ذميواريون نڀائڻ جي ئي صورت ۾ هو ا جو ديدار پائي سگهندو. کيس دنيا ۾ هر حال 

۾ انسان ۽ انسانيت جو خيال رکڻو آهي. بنا كنهن مت ڀيد جي انسانن جي خدمت 

كرڻي اٿس، ڇوته دنيا ۽ ان ۾ رهندڙ سموري مخلوق جو خالق اكيلو ا پاڪ آهي، 

جيكو خود به بنا كنهن فرق جي پنهنجن سمورن بندن کي انيك نعمتن سان نوازي ٿو. 

ان بندن کي به هك ٻئي جي حقن جو خيال رکڻو آهي، ته جيئن رب جي رضا ۽ راضپو ۽ 

انسانيت جي بقا باقي رهي. مصري شاهه وحدت الوجوديت جي به پر چار كري ٿو ته 

 وجدانيت ۽ يگانيت جو به احوال ڏئي ٿو. 

 هك هنڌ فرمائي ٿو؛

 سو عـبـد، احـد سـوئـي آدم، پـاڻـهـي پـيـر مـريـد ۽ خـادم،“

 ”دســت چــڑهـــڻ دســتـــور، اي ارشـــاد ٿـــيــو عـــبــرت ڌجـــو.

 يا وري هيئن فرمائي ٿو؛

 اسين عشق ۾ ٿياسون الٹ، كريون كوهه كفر ايمـان کـي، 

 ”اسين اڃايل عجز جا كـريـون كـوهـه وصـلـج ويـران کـي،

 اهڑي طرح سالك هر وقت پنهنجي حقيقي محبوب جي خوشنوديء جي حاصلات

جو خواهان هوندو آهي، ڇو ته کيس اها پروڙ چڱي ريت هوندي آهي ته محبوب جي 

راضپي ۾ ئي سندس كاميابي ۽ كامراني سمايل آهي ۽ ان كري هو هر وقت ان رياضت 

۽ مجاهدي ۾ مشغول هوندو آهي. انهي مصروفيت ۽ ذهني جاوداني ۾ هو دنيا ۽ 

دنياداري کان بلكل الڳ ٿي ويندو آهي. هو بس هر وقت پنهنجي محبوب جي فكر ۽ 

ذكر ۾ مصروف ۽ ان لطف ۽ سحرانگيزي ۾ ٻڎل رهندو آهي ۽ كڎهن كڎهن ته 

محبوب جي ڳوڙهي گهري فكر ۾ هو سالن جا سال هك جا تي ويٺل هوندو آهي ۽ 

 کيس نه پنهنجي پاڻ جي ۽ نه آسپاس جي كا خبر هوندي آهي.

سيد مصري شاهه جو كلام فني توڙي فكري حوالي طور عروج تي بيٺل آهي،  

جنهن جي بدولت كلام ۾ پختگي ۽ برجستگي ظاهر ظهور نظر اچي رهي آهي. جيئن 

جيئن پڑهندڙ كلام جو مطالعو كندو تيئن وڌيك چاهه ۽ شوق وڌندو ويندس. مطلب 

 سيد مصري شاهه جي كلام ۾ شيريني ۽ چاشني بي حساب ڀريل آهي. سندس كافي

جي هر مصرع مان موسيقي جهلكندي محسوس ٿيندي آهي. سندس كافين ۾ بنيادي 

رڌم ۽ رواني، نغمگي، شفگتگي، رس چس، سر ۽ تال جو خوبصورت ۽ انتهائي 

اثرانگيز سٹا ۽ موسيقي جي مٺاس ۽ شائستگي قابل تحسين ۽ قابل ذكر آهي، سيد 

مصري شاهه جي كافي، پنهنجي پاڻ ۾ ئي سنگيت جو سمنڈ آهي، جنهن مان سر ۽ آلاپ 

ڇلكندڙ بحر عميق جيان ڇلكندا رهن ٿا، ڇوته کيس موسيقي تي خاص قدرت حاصل 

 جنم ورتو آهي.” كافي“هئي، جنهن جي كک مان ئي 

 كافي

ـــــو، ـــــن ٿ ـــــکـــــاري ـــــاز ســـــڄـــــڻ ڏي  ڏاڍا ن

. . . . 

 تـــات جـــنـــهــــن کـــي طـــلــــب تـــنـــهــــنـــجـــي جــــي،

 ســــي وريــــو كــــيــــئــــن وســــاريــــن ٿــــو.

 جــــيــــڎانــــهــــن كــــيــــڎانــــهــــن کــــڻــــيــــو اکــــڑيــــون،

 مــــــحــــــبــــــت واريــــــون مــــــاريــــــن ٿــــــو.

 سيد مصري شاهه جي كلام جو مختصر تحقيقي جائزو



 

 [������ ����]�ئرو��ھ� 

 143  

 اجـــــــــهـــــــــل اويـــــــــڑا، نـــــــــيـــــــــن بـــــــــڇـــــــــايـــــــــو،

ـــو. ـــن ٿ ـــاري ـــجـــا پ ـــهـــن ـــن ـــن پ ـــري ـــهـــت پ  پ

 چـــــــئـــــــي ســـــــاڻ جـــــــو مـــــــاڻـــــــن،”  مصـــــــري“ 

 مـــــيـــــون دلـــــيـــــون جـــــيـــــاريـــــن ٿـــــو.

هن كافي ۾ محبوب جون تعريفون كيل آهن ته عاشق کي سندس محبوب کيس 

ڏاڍا ناز ۽ نخرا ڏيکاري ٿو، ۽ كٿي محبوب جاماڻا ماري نه وجهن! جن کي تنهنجي تات 

تنوار آهي، تن کي تون كيئن ٿو وسارين ۽ پنهنجي دل تان مٹائين ٿو، هو ته توسان بي 

انتها سچو پيار كن ٿا، تون ئي هنن جي زنده رهڻ جو سبب ئي آهين؛ تنهنجي كري هي 

جيئن پيا. تون هر طرف پنهنجي پيارين اکڑين سان نهارين ٿو ته هر دل تنهنجي عشق ۾ 

قابو ٿيو وڃي. مصري شاهه پاڻ پنهنجي محبوب سان مخاطب ٿي ميارون به ڏئي رهيو 

آهي ته محبوب جي تعريف به كري رهيو آهي. هن كافي جي هر مصرع موسيقي جي 

مڌرتائن سان سرشار آهي. اهڑي طرح مصري شاهه جي كافي سر ۽ ساز جي سنگت جو 

 انمول روپ آهي.

 ڏاڍا نــــــــاز ســــــــڄــــــــڻ ڏيــــــــکــــــــاريــــــــن ٿــــــــو.  -ٿل:

 مــــونـــــکــــي مــــاڻـــــا كـــــري ڇــــو مـــــاريـــــن ٿـــــو.

 -مصرع:

ـــن ٿـــو،  تـــات جـــنـــهـــن کـــي طـــلـــب جـــي، ســـي وريـــو كـــيـــن وســـاري

ــو. ــن ٿ ــا كــري ڇــو مــاري  مــونــکــي مــاڻ

 جيڎانهن كيڎانهن کڻيو سهڻيون اکڑيـون مـحـبـت واريـون مـاريـن ٿـو،

ــو. ــن ٿ ــا كــري ڇــو مــاري  مــونــکــي مــاڻ

حسن جا ناز ۽ نخرا ڏسي عاشق محبوب جي عشق ۾ پاڻ کي قربان كرڻ لا پڻ 

تيار ٿي وڃي ٿو ۽ محبوب جي حسن جي تعريف كندي نظر اچي ٿو. مطلب حسن ۽ 

 سونهن جي كشش جو وار سڌو دل تي ٿئي ٿو.

صوفين جو عشق ا لا هوندو آهي جيكو حقيقي ۽ حق آهي ته پو جنهن ۾ ا “

جو جلوو ۽ حسن يا نور نظر اچي ٿو. انهي سان صوفي محبت كري ٿو ۽ انهي ۾ ئي هن 

 )27” (جي اصليت هن کي نظر اچي ٿي.

بلكل! اها هك کلي حقيقت آهي ته صوفي جو عشق پنهنجي رب يعني ا سان 

ئي هوندو آهي. سندس پيار ۽ محبت صرف پنهنجي حقيقي محبوب لا ئي هوندي آهي 

۽ مجازي عشق کان شروعات ٿي وڃي حقيقي عشق جو روپ وٺندو آهي. پو عاشق مٿان 

عشق جا حقيقي تجلا پوندا آهن. مٿس كيئي حقيقت جا راز کلندا آهن. سيد مصري 

شاهه پنهنجي حقيقي محبوب سان سچو ۽ حقيقي عشق كري ٿو ۽ مجاز جا هڑيئي مرحلا 

 سيد مصري شاهه جي كلام جو مختصر تحقيقي جائزو



 

 [������ ����]�ئرو��ھ� 

 144  

طئي كري پو حقيقت جا مٿس راز کليا. تڎهن محبوب جي عشق ۽ محبت ۾ قيد ٿي 

 وڃي ٿو ۽ فرمائي ٿو ته:

 جـانــي ڏســي تــنــهـنــجــي جــا، تــن تسـالــون ٿــيــون تــلايــون،“ 

 جــــت نــــهــــايــــت نــــاه اتــــي آهــــيــــن،

،ـــــت فـــــي هـــــر شـــــي  حســـــن هـــــداي

 ســبــب تــنــهــنــجــي ســا، مــلــك فــلــك ســڀ مــوجــود لايــون.

 لاهــــي حــــجــــاب حــــورون پــــريــــون،

 چاهه چشم جي سين كيـئـي چـريـون،

 الـــــٹـــــا ديـــــد اڙا، جـــــلـــــدي ڏيـــــئـــــي تـــــو تـــــرســـــايـــــون.

تصوف ۾ رنگن جي اهميت جو خاص مقصد هوندو آهي ۽ اهو مقصد كٿي “

 )28” (ظاهريت سان واسطو رکي ٿو ۽ كٿي وري باطني لحاظ کان اهميت رکي ٿو.

تصوف ظاهري توڙي باطني حوالي سان اهم حيثيت رکي ٿو ۽ هتي رنگن جو 

مقصد الڳ ۽ خاص هوندو. حقيقي محبوب سان حقيقي عشق جو بنياد به ان ڳالهه تي آهي 

جيئن کل ڀوڳ جي خاكن مان قلبي لذت محسوس ٿئي ٿي پر ان سڄي وارتا کي بيان نٿو 

كري سگهجي بلكل ان طرح هر سالك کي پنهنجي طريقي سان ذكر مان لطف 

محسوس ٿيندو آهي. سيد مصري شاهه به اهڑي مجاهدي جي محسوسات کي محسوس 

 كري ٿو.

 ذاتــــي ذات صــــفــــات، ذاتــــي ذات تــــنــــهــــنــــجــــي،

 لــــيــــل نــــهــــيــــار لــــيــــاكــــا تــــنــــهــــنــــجــــي مــــيــــان.

ـــــــــــات. ـــــــــــرڀ ـــــــــــر پ  شـــــــــــام ســـــــــــح

ــــان، ــــل، جــــن انســــان مــــي ــــهــــان جــــب ــــلــــه ج  جــــم

 جـــــــمـــــــلـــــــه جـــــــمـــــــيـــــــع جـــــــمـــــــلات.

 در رخســـــار مـــــعـــــانـــــي شـــــمـــــعـــــش مـــــيـــــان،

ـــــــــــمـــــــــــات. ـــــــــــدر ظـــــــــــل ـــــــــــف ان  زل

 مـــــيـــــان،”  مصـــــري“ لالـــــكـــــو لـــــئـــــه مـــــقـــــصـــــد 

 كـــــــــــــارڻ كـــــــــــــل قـــــــــــــتـــــــــــــلات.

اهڑو سچو پيار ۽ عشق ڏسي جڎهن مصري شاهه کي شرف زيارت بخشيو ويو ته 

 مصري شاهه بلكل حيران ٿي ويو ۽ بي اختيار ٿي فرمايائين.

 وسري ويا ٻئي جڳ جڎهن، دل جا ن سـان دلـبـر ڏٺـم،

 مهتاب مک محبوب جو، محـراب مـنـهـن مـنـور ڏٺـم،

 دل سڃاتو سڄڻ جو اچي، سير سڀ كنهـن جـا ڏٺـم،

 مـن جــا ٿــيــا مــطــلــب مــڑيــئــي پــورا پــريــنــهــه پــرور ڏٺــم،

ــاراج كــي.  عــمــر ســاريء جــي عــبــادت تــر هــكــي ت

 ويــو کــيــس هــنــدو هــڻــي كــعــبــي انــدر كــافــر ڏٺــم.

و اهڑي ريت محبوب جي چهري/منهن تي بيٺل ترِِ کي كعبي اندر كافر سان ڀيٹي 

اٿس. مصري شاهه جي كافي اسلوب تي سرجيل هك اعلا درجي جي كافي آهي. فني ۽ 

فكري خوبين جو بهترين بياض مثل آهن ۽ منظر نگاري به نهايت ئي خوبصورتي سان 

 كئي وئي آهي، خارجي توڙي داخلي پهلوئن جو پڻ خيال رکيو ويو آهي.

ــا، ــاي ــه ســڻ ــا ســاه ــيــه ــا ســن ــري اڱــڻ آي  مــحــب مص

 اوري اڏيائون، آڻي اوتارا وري هرباب ٿيا حـامـي.

ڇو ته هر وقت سندس نظر پنهنجي محبوب تي رهي ٿي، محبوب جي هر عمل جي 

 عكسبندي كندي نظر اچي ٿو.

ــد،“  ــن اوچــتــو عــاب ــدان وجــهــن زاهــد اڙائ  زلــف زن

 ”گهه گيسو ۽ كيس كارا ڏِسِ شـائـق ٿـيـا شـامـي.

 وري فرمائي ٿو ته:

 پرهه پير پنهنجي کي پسي منهنجي اڄ اکيـن عـيـد كـئـي،

 اٿندي اميرالمئومنيـن سـيـد سـچـو مـرشـد مـڃـيـو،

 مركي محبت جام ڏيئي همدم ٿيم حيدر هسي،

 دل بــاغ جــون دريــون کــلــيــون.

“ عكس ان حاصل كيل معلومات وري جاڳائڻ يا پيدا كرڻ جو نالو آهي. هون

ته كي ئي واقعا ۽ نظارا اسان جي لاشعور ۾ موجود آهن پر انهن کي ٻيهر پيدا كرڻ جو 

 )30” (آهي.” عكسي شاعري“نالو 

اهڑي طرح سندس شاعري ۾ نهايت ئي دلكش ۽ روح پرور منظر چٹيل آهن 

 خاص كري هن كافي ۾ عمدي نموني جي منظركشي ۽ عكسبندي كئي اٿس.

ــــــون، ــــــائ ــــــا كشــــــي ــــــا كــــــره ــــــي  آڌي رات اٿ

ـــون، ـــائ ـــچـــي ـــڑا لان ـــي ـــا ل ـــي ـــل ـــكـــي ه ـــال جـــان  جـــم

ــــون، ــــڌائ ــــي ن ــــه ــــي نــــي ــــغــــديــــن ت ــــور ب ــــار ڳ  ب

 چـــئـــي.”  مصـــري“ ڏس جـــي ڏنـــائـــون مـــهـــمـــيــزون 

هن منظر ۾ آڌي رات جو اٺن جي هلڻ جو عكس چٹيل آهي جڎهن پنهون جا 

 کي ساڻ وٺي هليا ويا. اصل ۾ سسئي پنهون کي ڀنڀور ۾ ئي ڇڎي پنهون ڀائر سسئي

کي تمثيل بنائي ۽ ڳالهه اڃا به ٻي كئي آهي. جڎهن زندگي جو وقت پورو ٿئي ٿو انسان 

کي هر شيء تان هٿ کڻي اڳتي هلڻو پوندو آهي. مطلب ته هر رشتي ناتي تان آسانگهو 

پلڻو پوندو آهي ۽ ڀلي مرضي به نه هجي ۽ ان طرح پنهنجن عزيزن کي روئندو ۽ رڙندو 

ڇڎڻو پوندو آهي. كافي جيئن ته ديسي صنف آهي تنهنكري سندس ماحول ۽ مزاج به 

ديسي آهي ۽ كافي جا موضوع به گهڻو كري ديسي ۽ نج سنڌي هوندا آهن. ديسي 

قصن ۽ كٿائن جي پسمنظر ۾ ئي كافيون سرجيون ويون آهن ته جيئن شاعري جي هن 

كلاسيكي ۽ صوفياڻي صنف جي صحت ۽ طبيعت ۾ كو ناگوار ۽ فرسودو ڦيرو نه 

 اچي.

كافي، عام طور تي ۽ خاص طور عوامي ريتن ۽ رسمن جي آڌار تي به چئي وئي 

آهي ۽ گهڻن كافي گو شاعرن پنهنجن ذاتي واقعن ۽ حالتن کي به كافي جو موضوع 

بنايو ۽ عوام ۾ مڃتا ماڻي. جيئن ته كافي موسيقي کانسوا نٿي هلي سگهي تيئن ئي 

پنهنجي ديسي سماج کان سوا نه وڌي ويجهي سگهندي ۽ نه بقا ماڻي سگهندي آهي. ان 

طرح كافي جي لا به كا نه كا طرز به ترتيب ڏيئڻ لازم هوندي آهي ۽ كافي جي 

جوڙجك وقت هر مصري جو جهونگارڻ به ضروري آهي. تڎهن ئي كافي جي هر 

مصرع موسيقي ۾ پروجهندي ويندي آهي تان جو پوري كافي پنهنجو وجود پائيندي 

 آهي ته سر ۽ راڳ ۾ موتين جي مالها جيئان پوري طرح پوئجي ويندي آهي.

مصري شاهه پنهنجي دور جو مڃيل ۽ مقبول كافي گو شاعر ۽ صوفي بزرگ ٿي 

گذريو آهي. سندس پوري كلام ۾ سنڌ جي تهذيب ۽ ثقافت جي جهلك نمايان نظر 

ايندي. پاڻ جيئن ته سنڌ جي قديم ۽ تاريخي شهر نصرپور ۾ ڄائو نپنو هو ۽ نصرپور پڻ 

پنهنجي عروج واري دور ۾ سنڌ جي تهذيب ۽ ثقافت جو اهم ۽ اهڃاڻي شهر رهي چكو 

آهي پر مصري شاهه جي وقت ۾ نصرپور پنهنجو عروج وڃائي چكو هو، پو به اڃان 

كجهه عكس اولڑا موجود هئس جن کي مصري شاهه ويجهڑائي مان ڏٺو تنهنكري 

مٿس ذهني طور به سنڌ جي تهذيب ۽ تمندن جا اثر پوڻ اڻٹر هئا ۽ ان كري ئي سندس 

 كلام ۾ اهي عكس سمايل آهن.

 كوهه اڀاڳي ارٽ سان،

 ويٺي وجهين آهين وير وير،

 اٿي آتڻ آء سگهي،

 كر كيم دم دير دير،

 سٹ سرافن سامهون،

 كاپائتيون كنديون كيركير.

سيد مصري شاهه سنڌي کانسوا سرائكي، اردو، هندي ۽ فارسي ۾ شاعري 

 كئي آهي. مصري شاهه جي سرائكي شاعري مان نموني خاطر هك كافي:.

 پــــاڻ لايــــوئــــي ســــانــــون، جــــادو لائــــي ســــانــــون،

 گـهـن هــٿ مـرلــي والا مــوهـيـوئــي، سـانــون تـو مــڻ والا، راول رانــجـهــا،

 نـــازيـــن نـــال نـــهـــوڙ نـــتـــوئـــي، ســـر پـــر ڇـــتـــيـــان نـــورن ڇـــوڙ ڏتـــوئـــي،

 كــــيــــس تــــلــــيــــهــــر كــــالا.

 ســمــس قــمــر كــنــون ســهــڻــي صــورت، مــک مــحــراب مــنــور مــورت،

ـــــالا. ـــــئـــــونـــــر بشـــــيـــــهـــــر ڀ  ڀ

ـــوئـــي، ـــام آرام ڏت ـــي، كـــر بـــدن ـــتـــوئ ـــلام ك ـــك دام غ ـــٹ ه  گـــه

ـــــي مـــــت والا. ـــــوئ ـــــت  مـــــار ن

 شاهـه نـال كـريـنـدئـي مـاڻـا، سـڀ سـڀ تـيـڎي سـهـج سـيـاڻـا،”  مصري“ 

 اور عـــــجـــــب هـــــن عـــــالـــــي!.

صرف ٻولي ۽ لهجو بدليو، باقي اهوئي رس چس ۽ اهائي موسيقي جي مڌرتا ۽ 

 فني توڙي فكري شاهوكاري جيئن جو تيئن موجود رهي.

 مصري شاهه جي اردو شاعري مان به نموني خاطر كلام

�،��� �� �ازل �روز �� ��ں  ر�

�آ�،� �� �� �� ��� ��ك  ز�

�،�� �ب
�
�� �� �ا�م ��م  �و

�،�� �م
�
�� �� ��� ��د ��  �دى

��ا�،� ��وى ���گ �� � 

�،�� �دم �دور �� �� �� �� ��  �ف

�،�� �� �� �� �� ��ى ��� � 

�د��۔� �د� �� �درو� ��  درد

دل  تنهن هوندي بهاهائي فني پختگي ۽ ويچار پر اردو ٻولي ۾ الڳ انداز ۾، 

ڇهندڙ ۽ وڻندڙ كلام. اهڑي طرح سيد مصري شاهه جو فارسي كو گهڻو كلام نه ملي 

 سگهيو صرف كجهه شعر ئي مليا آهن. 

قاضي ميان گل محمد، (نصرپور جي) قاضي صاحبن جي مٿئين پاڙي سان تعلق “

رکندو هو، پاڻ پنهنجي وقت جو وڏو عالم ۽ بزرگ هو. پاڻ تيرهين هجري جي عالمن 

محلي ۾ مكتب هو، جنهن ۾ عربي، فارسي ۽ ”  امير پٹي“مان هو. قاضي صاحب جو 

مروج سنڌي تعليم سان گڎ، ديني علم به پڑهائيندو هو. قاضي گل محمد هك وڏو 

 )31” (درويش ۽ خدا رسيده بزرگ هو.

جي مكتب ۾ سنڌي، فارسي ”  گل“نهايت لائق ۽ حليم استاد، قاضي گل محمد “

 )32” (۽ عربي جو ابتدائي درس پرايائين.

جنهن جي شاگردي ۽ صحبت ۾ رهي گهڻو كجهه سکيو ۽ پرايو. مطلب ته پڑهڻ 

سان گڎ كڑهيو. ان حالت ۾ ان وقت جي مشهور ٻولين ۾ نهايت مختصر كلام ملڻ جي 

 بنياد تي چئي سگهجي ٿو. ان سلسلي ۾ وڌيك تحقيق جي ضرورت آهي.

 مصري شاهه جو هندي كلام مان كجهه شعر نموني خاطر:

 ��������ھ�������ن����رے،���د����آ�۔�

�،�� �دام �� �ز� �� ������� ،�� ��م �ول �� �آ��� �� 

��رے۔ �� ���ن �� �ارٓام �� �� � 

،�� ��� �� �� �� ،�� ����لء ��� ��  ��ں

��رے۔� �� �ن
�
�� ��را ،�� ��� �� �ا� �� 

��رے،� �� �ن
�
�� ��را ،�� ��ل ��ڑا ��  ����ں

����ن����رے۔  ����������ں��ل��،

��� �� �� �� �� ��ى ،�� �آ��� ��� � 

��رے۔ �� �د�ن �د� �� ��ر ��  �ار

سيد مصري شاهه جي سموري كلام ۾ طرز ۽ انداز يا بيهك چئجي، سا تقريبن 

هكجهڑي آهي جو هك فطري عمل آهي. پر فني ۽ فكري طور برجستگي ۽ پختگي ۾ 

كنهن به قسم جو جهول يا خال ۽ فرق ذري برابر به ناهي. وحدانيت ۽ يگانيت، انسانيت ۽ 

الوهيّت ۽ پنهنجي پالڻهار سان بي انتها محبت ۾ انسانن ۽ انسانيت سان محبت پيار ئي 

 سندس موضوع ۽ منشاء جي پسمنظر ۾ سندس كلام سِرجيل آهي.

جيئن ته هك شاعر کي امن جو پرچاري سمجهيو ويندو آهي ڇو ته شاعر جي 

علمبردار ۽ مبلغ هوندو  جوطبيعت نرم، حساس ۽ جذباتي هوندي آهي. شاعر حق سچ 

آهي سندس خيال ۾ ا جو راضپو سندس حكمن جي بجاوري ۽ سندس مخلوق جو 

خيال رکڻ ۾ ئي آهي. انكري پنهنجي پاڻ کان وڌيك ٻين جو فكر كرڻ ضروري 

سمجهندو ۽ مذهبي مت ڀيد کان مٿاهون سوچجي ۽ پوري انسانيت جي ڀلائي لا پاڻ 

وقف كرڻ سان ۽ ا جي پيدا كيل سموري مخلوق لا پنهنجي دل ۾ محبت ۽ پيار سان 

گڎوگڎ حق ۽ سچ جي تلقين كرڻ ۽ خلوص نيت هجڻ به نهايت ضروري آهي. صوفي 

سالك هئڻ جي ناتي مصري شاهه پنهنجو ازلي پيغام پهچائڻ پنهنجو فرض سمجهي ادا 

وارو رستو اختيار كندي كل كائنات جي خالق ۽ مالك ”  حقه ۽ هيكڑائي“كيو. پاڻ 

کي پنهنجو محبوب ۽ معبود بنائي ان جي سچي عشق ۾ سرشار ٿي روحانيت جا راز 

 پروڙيائين ۽ معرفت جا مزا ماڻيائين ۽ سندس كلام ان جو آئيني دار آهي.

مصري شاهه جو پيغام امن ۽ آشتيء جو پيغام ۽ ڀائيچاري جو پيغام آهي. پاڻ ان 

طرف ڌيان ڇكايو اٿن ته، هي دنيا هك مسافرخانو آهي هك ڏينهن هن کي ڇڎڻو ۽ 

 مالك حقيقي ڏانهن موٹڻو آهي.

 ”اهو آهي افسوس ماڳ مسـافـر ٿـي مـالـك ويـٺـو“ 

انكري دنيا جي مڑني عيش عشرتن کي ڇڎي صرف ۽ صرف خالق حقيقي جي 

 احكامن جي پوئواري كجي. وري فرمائي ٿو:

 عـــــيـــــش دنـــــيـــــا جـــــا مـــــڑيـــــئـــــي مـــــان وارا مـــــلـــــوڪ،“ 

 ”ســک هــكــيء ســاعــت جــو ســاري عــمــر جــو ســور ٿــئــو.

اهي دنيا جون عيش عشرتون نفساني خواهشون آهن انهن جي كري ذلت ۽ 

 رسوائي پلئه پوندي، انهي كري آئيندي لا به سوچڻ گهرجي.

مصري شاهه غفلت جي ننڈ ۾ ستل غافل انسانن کي جنجهوڙيندي هدايت ٿو 

جاڳ ڏي جي کي جفا گينوار غفلت کي ڇڎي، رات اپٹڻ اکيون توکي نڀاڳا “كري ته؛ 

 اهڑي طرح اجائي ڏيک ويک كندڙن کي به سختيء سان هدايت كري ٿو:” ننڈ نه ڏي

 هـــــئـــــڻ هســـــتـــــي ڀـــــتـــــل ڀـــــت جـــــو ڀـــــروســـــو،“ 

ــــجــــهــــرو اڏي. ــــاهــــه ۾ ن ــــهــــن ٿــــي ويــــهــــه ن  ”نــــان

 يا وري دنيا جي مايا تي ڀروسو كندڙن کي ڇينڀيندي چوي ٿو:

 ”قـطـر سـيـنء جـو كــارخـانـو كـكـر ڇـانء كــوڙو ڇـمــر“ 

غريبن ۽ مسكينن سان ظلم كندڙن ظالمن کي به مصري شاهه سختي سان 

تنبيهه كري ٿو ۽ لالچ ۽ لوڀ كندڙن کي به انهي كڌي كم کان روكي ٿو.کين 

هدايت ٿو كري ته سڀ غفلتون ۽ غلطيون ۽ برايون بدسلوكيون ۽ خراب عادتون پاڻ مان 

كڍي ختم كريو. اڳتي آخرت لا به سوچو ان كري حق سچ جا علمبردار بنجو ۽ امن ۽ 

 محبت جو پيغام عام كريو. مصري شاهه سنڌڙي کي دعائون به كري ٿو:

ــڻــي،“  ــون عــالــم جــون س ــس، آه ــيــن  واحــد وســائ

 موكل ٿئي مينـهـن کـي هـك تـل م تـرسـائـيـنـس،

 وســـــائــــــي واٹــــــن تــــــي، اوڀــــــر اڀـــــائــــــيــــــنــــــس،

ــيــنــس، ــادل بــرســائ ــڌ تــي، ب  صــاحــب ســاري ســن

 بـــركـــت وجـــهـــي بـــحـــر ۾، هـــر جـــا هـــلائـــيـــنـــس،

 هــو جــي ســر ســكــي ويــا، ســي واري وهــائــيــنــس،

 پــــکــــا پــــکــــن ســــامــــهــــان، اوري اڏائــــيــــنـــــس،

ــس، ــن ــي ــائ ــون ره ــيــن، رب ت ــتــه ــن ه ــي  هــون ســدائ

 مـــلائـــيـــنـــس، کـــنـــڈ وانـــگـــر کـــيـــر ۾.”  مصـــري“ 

